
«Բաժնետիրական ընկերությունների մասին» Հայաստանի Հանրապետության օրենքի 27-րդ հոդվածի 2-րդ կետի «ա» ենթակետին, 67-րդ և 68-րդ հոդվածներին համապատասխան՝ Հայաստանի Հանրապետության կառավարությունը որոշում է.

1. Հայաստանի Հանրապետության օրենսդրությամբ սահմանված կարգով լուծարել «Մարտունու գյուղատնտեսական կենդանիների տոհմային գործի և արհեստական սերմնավորման կայան» պետական փակ բաժնետիրական ընկերությունը (գտնվելու վայրը՝ ՀՀ Գեղարքունիքի մարզ, ք.Մարտունի, Սայաթ-Նովա փող. 51, պետական գրանցման համարը՝ 76.140.00245) և «Մխչյանի գյուղատնտեսական կենդանիների տոհմային գործի և արհեստական սերմնավորման կայան» պետական փակ բաժնետիրական ընկերությունը (գտնվելու վայրը՝ ՀՀ Արարատի մարզ, գ.Մխչյան, պետական գրանցման համարը՝ 52.070.00531):

2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո 15-օրյա ժամկետում «Մարտունու գյուղատնտեսական կենդանիների տոհմային գործի և արհեստական սերմնավորման կայան» և «Մխչյանի գյուղատնտեսական կենդանիների տոհմային գործի և արհեստական սերմնավորման կայան» պետական փակ բաժնետիրական ընկերությունների լուծարման աշխատանքներն իրականացնելու նպատակով ստեղծել լուծարման հանձնաժողովներ` դրանց կազմում ընդգրկելով Հայաստանի Հանրապետության գյուղատնտեսության նախարարության (մեկ անդամ), Հայաստանի Հանրապետության ֆինանսների նախարարության (երկու անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ) և բաժնետիրական ընկերությունների գտնվելու վայրի պետական կառավարման տարածքային մարմինների մեկական ներկայացուցիչների:

3. Հայաստանի Հանրապետության գյուղատնտեսության նախարարին` լուծարման հանձնաժողովների ստեղծման պահից հետո մեկամսյա ժամկետում ապահովել բաժնետիրական ընկերությունների համապատասխան փաստաթղթերի և գույքի՝ ներառյալ դրամական միջոցների, արժեթղթերի և գույքային իրավունքների, հանձնումը լուծարման հանձնաժողովներին: 

4. Սահմանել, որ՝

1) բաժնետիրական ընկերությունների պարտատերերի հետ հաշվարկներն ավարտելուց հետո դեբիտորական պարտքերի ստացման և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը,

2) բաժնետիրական ընկերությունների պարտատերերի պահանջները բավարարելուց հետո մնացած գույքի առկայության դեպքում այն հանձնվում է Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը:

ՏԵՂԵԿԱՆՔ-ՀԻՄՆԱՎՈՐՈՒՄ

ՀՀ կառավարության 2015թ. ապրիլի 16-ի «Պետական գույքի կառավարման 2015-2017 թվականների ծրագիրը սահմանելու մասին» թիվ 411-Ն որոշման հավելվածի 12-րդ կետի համաձայն ՀՀ գյուղատնտեսության նախարարության ենթակայության «Մարտունու գյուղատնտեսական կենդանիների տոհմային գործի և արհեստական սերմնավորման կայան» ՊՓԲԸ-ն և «Մխչյանի գյուղատնտեսական կենդանիների տոհմային գործի և արհեստական սերմնավորման կայան» ՊՓԲԸ-ն ենթակա են լուծարման: 

ՀՀ գյուղատնտեսության նախարարության տրամադրած տեղեկատվության համաձայն՝ «Մարտունու  գյուղատնտեսական կենդանիների տոհմային գործի և արհեստական սերմնավորման կայան» ՊՓԲԸ-ն հիմնադրվել է 1932 թվականին, իսկ  «Մխչյանի գյուղատնտեսական կենդանիների տոհմային գործի և արհեստական սերմնավորման կայան» ՊՓԲԸ-ն՝ 1958 թվականին: 

Մինչև մասնավորեցման գործընթացը սկսելը  ընկերությունները հիմնականում զբաղվել են ինչպես տնտեսություններում տոհմային գործի կազմակերպման,  արհեստական սերմնավորման իրականացման,  այնպես էլ բարձրարժեք արտադրող ցուլերից ստացված սերմնահեղուկի բանկի պահպանության աշխատանքներով: 

Տարիների ընթացքում համապատասխան վերանորոգման աշխատանքներ չիրականացնելու հետևանքով, ներկայումս ընկերություններին պատկանող շենքերն ու շինությունները գտնվում են անմխիթար վիճակում և չեն համապատասխանում ժամանակակից պահանջներին, իսկ առանձին կառույցներ քանդված վիճակում են:

 Բարոյապես մաշված վիճակում են գտնվում նաև եղած սարքավորումներն ու գործիքները, որոնք ձեռք են բերվել դեռևս խորհրդային տարիներին: Գույքի մեծ մասը ժամկետանց է, պիտանի չէ հետագա օգտագործման համար: Հատկապես վատ վիճակում են գտնվում կենսապահեստարանները (500լ տարողության դյուարի անոթները), որտեղ պահպանվում են սերմնահեղուկի բանկերը: Կենսապահեստարանների տեխնիկական անբավարար վիճակի պատճառով տեղի է ունենում հեղուկ ազոտի կորուստ, որի հետևանքով կատարվում են լրացուցիչ ծախսեր:  

Հանրապետությունում արհեստական սերմնավորման գործի վերսկսումից հետո ընկերությունները «Արհեստական սերմնավորման միջոցառումներ» ծրագրի շրջանակներում մինչև 2009 թվականն իրականացրել են կովերի արհեստական սերմնավորման և խորը սառեցված սերմնահեղուկի բանկի պահպանման ծառայություններ, սակայն, սկսած 2009 թվականից մինչ օրս ֆինանսական միջոցների բացակայության պատճառով ծրագրից հանվել են կովերի արհեստական սերմնավորման ծառայությունները, թողնվել է միայն խորը սառեցված սերմնահեղուկի պահպանությունը: 

Այդ է պատճառը, որ ընկերությունները սկսած 2009 թվականից ՀՀ պետական բյուջեից հատկացվող միջոցների հաշվին  հիմնականում իրականացնում են միայն խորը սառեցված սերմնահեղուկի բանկի պահպանության ծառայություն:

Նկատի ունենալով, որ ընկերությունների գործունեության բարելավման նպատակով պահանջվում են ֆինանսական մեծ ներդրումներ, ինչպես նաև այն հանգամանքը, որ ընկերությունները հնարավորություն չունեն գյուղացիական և գյուղացիական կոլեկտիվ տնտեսություններում իրականացնել տոհմասելեկցիոն աշխատանքներ, ՀՀ գյուղատնտեսության նախարարությունը դրանց լուծարումը գտնում է նպատակահարմար: 
Ըստ ՀՀ գյուղատնտեսության նախարարության ներկայացրած տվյալների՝

1. «Մարտունու գյուղատնտեսական կենդանիների տոհմային գործի և արհեստական սերմնավորման կայան» ՊՓԲԸ-ի իրավաբանական հասցեն է Գեղարքունիքի մարզ, ք.Մարտունի, Սայաթ-Նովա փող. 51: Ընկերությունն ունի 2 աշխատող:
Ընկերության ակտիվներն իրենցից ներկայացնում են՝
Հիմնական միջոցներ
- 11 միավոր, 183,5 հազար դրամ հաշվեկշռային արժեքով, որից՝
- շենք-շինություն


- 2 միավոր, 77,8 հազար դրամ հաշվեկշռային արժեքով,

- այլ հիմնական միջոց
        
- 9 միավոր, 105,7 հազար դրամ հաշվեկշռային արժեքով:

Շենքերի ընդհանուր մակերեսը կազմում է 290,1 քառ.մ, իսկ զբաղեցրած հողամասի չափը՝ 0,0636 հա: Շենքերը կառուցվել են 1932 թվականին:

Այլ հիմնական միջոցներն իրենցից ներկայացնում են հնամաշ, ներկայումս չկիրառվող դյուարի անոթներ և ազոտի տարրա: 


Պաշարներ

- 1975,3 հազ.դրամ հաշվեկշռային արժեքով նյութեր
(գերակշիռ մասը սերմնահեղուկ): 

Ընկերության կրեդիտորական պարտքերը 01.04.2015թ. դրությամբ կազմում են՝



- կարճաժամկետ փոխառություններ


- 53,0 հազար դրամ, 

- կրեդիտորական պարտք գնումների գծով

- 241,0 հազար դրամ (առաջացել է ազոտ  ձեռք բերելու համար),


- կրեդիտորական պարտք մասնակիցներին 


(շահութաբաժնի գծով)




- 25,0 հազար դրամ

Ընդամենը






- 319,0 հազար դրամ:


2. «Մխչյանի գյուղատնտեսական կենդանիների տոհմային գործի և արհեստական սերմնավորման կայան» ՊՓԲԸ-ի իրավաբանական հասցեն է Արարատի մարզ, գ.Մխչյան: Ընկերությունն ունի 2 աշխատող: 
Ընկերության ակտիվներն իրենցից ներկայացնում են՝
Հիմնական միջոցներ
- 67 միավոր, 351,0 հազար դրամ հաշվեկշռային արժեքով, որից՝
- շենք-շինություն


- 22 միավոր, 100% մաշվածություն,
- տրանսպորտային միջոց

- 3 միավոր, 100% մաշվածություն,

- այլ հիմնական միջոց
        
-42 միավոր, 351,0 հազար դրամ հաշվեկշռային արժեքով:

Շենքերի ընդհանուր մակերեսը կազմում է 3546,2 քառ.մ, իսկ զբաղեցրած հողամասի չափը՝ 2,8 հա: Շենքերը կառուցվել են 1958-1967 թվականներին:

Տրանսպորտային միջոցները 1990-ական թվականների արտադրության ավտոմեքենաներ են, իսկ այլ հիմնական միջոցները հիմնականում բարոյապես մաշված, ներկայումս չկիրառվող, հետագա օգտագործման համար ոչ պիտանի մեքենա-սարքավորումներ են, ինչպես նաև հնամաշ  արտադրական և տնտեսական գույք: 


Պաշարներ


- 2478,7 հազ.դրամ հաշվեկշռային արժեք, որից՝
- նյութեր
- 1968,9 հազար դրամ հաշվեկշռային արժեքով, 
- արագամաշ առարկաներ
- 10,7 հազար դրամ հաշվեկշռային արժեքով,
- արտադրանք
- 499,1 հազար դրամ հաշվեկշռային արժեքով, որն իրենից ներկայացնում է սառեցված սերմնահեղուկ:

Ընկերության արտահաշվեկշռում հաշվառված է ի պահ տրված 2 միավոր պատասխանատու պահպանման ընդունված ապրանքանյութական արժեք՝ 161,9 հազար դրամ հաշվեկշռային արժեքով:

Դեբիտորական պարտավորություն

- 59,0 հազար դրամ, որից՝

- «Հայաստանի էլեկտրական ցանցեր» ՓԲԸ

- 7,0 հազար դրամ,

- «Ջրմուղ կոյուղի» ՓԲԸ




- 2,0 հազար դրամ,

- Ինգո-Արմենիա (ԱՊՊԱ)




- 50,0 հազար դրամ:


Ընկերության կրեդիտորական պարտքերը 01.04.2015թ. դրությամբ կազմում են՝



- կրեդիտորական պարտք բյուջեին



- 37,0 հազար դրամ,


- կրեդիտորական պարտք աշխատավարձի գծով

- 113,0 հազար դրամ,



- կրեդիտորական պարտք գնումների գծով

- 140,0 հազար դրամ (առաջացել է ազոտ  ձեռք բերելու համար),

,
- կրեդիտորական պարտք մասնակիցներին 


(շահութաբաժնի գծով)




- 26,0 հազար դրամ,

- այլ կրեդիտորական պարտք

        
(ֆինանսական ներդրում)




- 200,0 հազար դրամ,

Ընդամենը






516,0 հազար դրամ:

ՏԵՂԵԿԱՆՔ
«Մարտունու գյուղատնտեսական կենդանիների տոհմային գործի և արհեստական սերմնավորման կայան» պետական փակ բաժնետիրական ընկերությունը և «Մխչյանի գյուղատնտեսական կենդանիների տոհմային գործի և արհեստական սերմնավորման կայան» պետական փակ բաժնետիրական ընկերությունը լուծարելու մասին» 

ՀՀ կառավարության որոշման նախագծի ընդունման հիմնավորմանը ներկայացվող պահանջների վերաբերյալ
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`


ՀՀ քաղաքացիական օրենսգիրք,

«Բաժնետիրական ընկերությունների մասին» ՀՀ օրենք,

«Իրավական ակտերի մասին» ՀՀ օրենք:

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում 

4. Նախագծի հեղինակների (մշակողների) անունները, ինչպես նաև այն մարմինների ցանկը ում հետ նախագիծը համաձայնեցվել է`


հեղինակ (մշակող)` ՀՀ կառավարությանն առընթեր պետական գույքի կառավարման վարչություն
համաձայնեցվել է ՀՀ արդարադատության նախարարության, ՀՀ ֆինանսների նախարարության, ՀՀ գյուղատնտեսության նախարարության, ՀՀ Գեղարքունիքի մարզպետարանի և ՀՀ Արարատի մարզպետարանի հետ: 

Տ Ե Ղ Ե Կ Ա Ն Ք
«Մարտունու գյուղատնտեսական կենդանիների տոհմային գործի և արհեստական սերմնավորման կայան» պետական փակ բաժնետիրական ընկերությունը և «Մխչյանի գյուղատնտեսական կենդանիների տոհմային գործի և արհեստական սերմնավորման կայան» պետական փակ բաժնետիրական ընկերությունը լուծարելու մասին» 

ՀՀ կառավարության որոշման նախագծի կապակցությամբ շահագրգիռ գերատեսչությունների առարկությունների և առաջարկությունների վերաբերյալ
	Առարկության,  առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ արդարադատության
նախարարություն
29.07.2015թ. N02/14/9196-15
	Դիտողություններ և առաջարկություններ չկան:

Նախագիծը համապատասխանում է ՀՀ օրենսդրությանը:
	

	ՀՀ ֆինանսների նախարարություն
10.07.2015թ. N01/11-1/18085-15
	Նախագիծն անհրաժեշտ է համապատաս​խանեցնել Հայաստանի Հանրապետության կառավարության 2012 թվականի ապրիլի 5-ի N13 արձանագրային որոշման 1-ին կետով հաստատված հավելվածի 249-րդ կետի պահանջներին: Մասնավորապես, Նախագծում անհրաժեշտ է նշել իրավական ակտի բնույթը:
	Հաշվի է առնվել:

	ՀՀ գյուղատնտեսության նախարարություն
07.07.2015թ. NՍԿ/ՀՆ/4501-15
	Հաշվի առնելով «Իրավական ակտերի մասին» ՀՀ օրենքի 38-րդ հոդվածի 3-րդ մասի 1-ին և 2-րդ պարբերությունները, Նախագծում կատարել նշում իրավական ակտի բնույթի մասին:
	Հաշվի է առնվել:

	
	Հիմք ընդունելով ՀՀ գյուղատնտեսության նախարարի 03.06.2015թ.                                 NՍԿ/ՀՆ/3661-15 գրությամբ ՀՀ ԿԱ պետական գույքի կառավարման վարչություն ներկայացրած «Մխչյանի գյուղատնտեսական կենդանիների տոհմային գործի և արհեստական սերմնավորման կայան» ՊՓԲԸ-ի վերաբերյալ տեղեկատվությունը, Նախագծի Տեղեկանք-հիմնավորման 2-րդ կետի «այլ հիմնական միջոց» տողում «42 միավոր» բառերը փոխարինել  «57 միավոր» բառերով, «Հիմնական միջոցներ» տողում «67 միավոր» բառերը փոխարինել «82 միավոր» բառերով:
	Չի ընդունվել: 
Տվյալները ևս մեկ անգամ ճշտվել են ՀՀ գյուղատնտեսության նախարարության, ինչպես նաև ընկերության տնօրինության հետ՝ ընկերությունն ունի 67 միավոր հիմնական միջոց, որից այլ հիմնական միջոցները կազմում են 42 միավոր:

	
	Հաշվի առնելով «Մխչյանի գյուղատնտեսական կենդանիների տոհմային գործի և արհեստական սերմնավորման կայան» ՊՓԲԸ-ի արտահաշվեկշռում առկա ի պահ տրված 2 անուն ապրանքա​նյութական արժեքները, Նախագծի Տեղեկանք-հիմնավորումը լրացնել հետևյալ նոր տողով՝ «-Պատասխանատու պահպանման ընդունված ապրանքանյութական արժեք - 2 միավոր, 161,86 հազ. դրամ հաշվեկշռային արժեքով»։
	Հաշվի է առնվել: Տեղեկանք-հիմնավորման մեջ կատարվել է համապատասխան լրացում:

	ՀՀ Գեղարքունիքի մարզպետարան

08.07.2015թ. N01/08/2440-15
	Դիտողություններ և առաջարկություններ չկան
	

	ՀՀ Արարատի մարզպետարան
02.07.2015թ. N1/7/1/3001-15
	
	


